
ບົດຄວາມແຫ່ງຊຸມຊົນ
ໂຄງການສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍຂັ້ດແຍ່ງຂ້ັນບ້ານ 

ທ່ີ ບ້ານ ນາຈອງ, ເມືອງ ຊໍາເໜືອ, ແຂວງ ຫົວພັນ

ໃນແຕ່ລະປີ, ກຸ່ມແລກປ່ຽນຂໍ້ມູນເລ່ືອງທ່ີດິນ (LIWG) ໄດ້ລົງພ້ືນທ່ີຢ້ຽມຢາມ ກິດຈະກໍາໂຄງການ
ຂອງອົງກອນສະມາຊິກຫັຼກ ຂອງ LIWG. ເຊ່ິງປີນ້ີ, ພວກເຮົາໄດ້ຮັບການຕອບຮັບການຢ້ຽມຢາມ
ຈາກອົງການ ມິດຕະພາບ ເມັນໂນນາຍ (MCC) ໂດຍຈຸດປະສົງໃນການລົງຢ້ຽມຄ້ັງນ້ີແມ່ນ ເພ່ືອ
ຮຽນຮູ້ການປະຕິບັດວຽກງານ ໂຄງການສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງ
ຂ້ັນບ້ານ ທ່ີ ແຂວງ ຫົວພັນ, ເພ່ືອເຂ້ົາໃຈະສະພາບການ ແລະ ຜົນໄດ້ຮັບຈາກການປະຕິບັດງານ
ແລະ ເພ່ືອນໍາເອົາບົດຮຽນຄ້ັງນ້ີມາແລກປ່ຽນກັບສະມາຊິກອ່ືນໆໃນເຄືອຂ່າຍ. ເຊ່ິງໂຄງການດ່ັງກ່າວ
ແມ່ນໄດ້ເລ່ີມຂ້ືນຕ້ັງແຕ່ປີ 2017 ແລະ ປະຈຸບັນ ແມ່ນຢູ່ໃນຊ່ວງທ້າຍຂອງ ໄລຍະທີ II. ໃນໂອກາດ
ດ່ັງກ່າວນ້ີ, LIWG ພ້ອມດ້ວຍຕາງໜ້າຈາກພະແນກຍຸຕິທໍາແຂວງຫົວພັນ, ຕາງໜ້າທີມງານຄູຝຶກ
ຈາກ ເມືອງ ຊໍາເໜືອ ແລະ ຜູ້ປະສານງານປະຈໍາ ໂຄງການ ໄດ້ລົງຢ້ຽມຢາມບ້ານເປ້ົາໝາຍ ທ່ີ
ບ້ານ ນາຈອງ, ເມືອງ ຊໍາເໜືອ ແຂວງ ຫົວພັນ. 

ບ້ານ ນາຈອງ ເປັນບ້ານຂະໜາດນ້ອຍແຫ່ງໜ່ືງໂດຍມີເນ້ືອທ່ີປະມານ 1,050 ເຮັກຕາ ທ່ີຕ້ັງຢູ່ ເມືອງ ຊໍາເໜືອ
ແຂວງ ຫົວພັນ, ເຊ່ິງຫ່າງຈາກຕົວເມືອງ ປະມານ 21 ກິໂລແມັດ ແລະ ເປັນບ້ານທ່ີອ້ອມຮອບດ້ວຍພູຜາທ່ີອຸດົມ
ສົມບູນ, ມີ ທ່ີດິນນາລວມຂອງບ້ານ ທ່ີຕິດກັບນໍ້າຮາມ ເຊ່ິງເປັນສາຍນໍາ້ສາຂາຫັຼກ ຂອງ ສາຍນໍາ້ຊໍາ ແລະ ບັນດາ
ຫ້ວຍຮ່ອງນໍາ້ ນ້ອຍອ່ືນໆ. ບ້ານ ນາຈອງ ແມ່ນບ້ານເດີມ ທ່ີສ້າງຕ້ັງຂ້ືນມາຫຼາຍກວ່າ 200 ປີ ເຊ່ິງປະຊາຊົນ
ຈໍານວນໜ່ືງແມ່ນຍົກຍ້າຍມາຈາກຖ່ິນຖານໃກ້ຄຽງ ເຊ່ັນ ບ້ານ ອີບ, ເມືອງ ຊໍາໃຕ້ ແລະ ເຂດໃກ້ກັບຊາຍເເດນ
ຫວຽດນາມ. 

ບ້ານ ນາຈອງ ປະກອບດ້ວຍປະຊາກອນທັງໝົດ ມີ 257 ຄົນ, ຍິງ 121 ຄົນ ເຊ່ິງມີ 36 ຫັຼງຄາເຮືອນ, 45 ຄອບຄົວ
ເຊ່ິງທັງໝົດແມ່ນຊົນເຜ່ົາລາວລຸ່ມ ແລະ ນັບຖືສາສະໜາພຸດ. ປະຊາຊົນຢູ່ທ່ີນ້ີ ດໍາລົງຊີວິດໂດຍທໍາການຜະລິດ
ກະສິກໍາແບບກຸ້ມກິນໃນຄອບ ຄົວ ສ່ວນຫຼາຍແມ່ນປະກອບອາຊີບເປັນຊາວກະສິກອນ ເຊ່ິງນິຍົມການປູກຝັງ
ເຊ່ັນ: ພືດ, ຜັກ ແລະ ເຂ້ົາ ແລະ ລ້ຽງສັດ ເຊ່ັນ: ງົວ, ຄວາຍ, ເປັດ ແລະ ໄກ່. ປະຊາຊົນສ່ວນຫຼາຍນໍາໃຊ້ດິນ
ກະສິກໍາໃນການປູກຫຍ້າ ເພ່ືອເປັນອາຫານຫັຼກໃຫ້ແກ່ງົວ ແລະ ຄວາຍ ຂອງປະຊາຊົນເອງ ແລະ ຈໍານວນ
ໜ້ອຍໜ່ຶງເທ່ົານ້ັນທ່ີນໍາໃຊ້ທ່ີ ດິນໃນການປູກຜັກ, ເຮັດນາ, ສາລີ ແລະ ມັນຕ້ົນ. 

ເຖິງແມ່ນວ່າ ບ້ານ ນາຈອງ ຕ້ັງຢູ່ເຂດພ້ືນທ່ີສູງ ແຕ່ໃນບາງປີກ່ໍໄດ້ພົບກັບບັນຫາໄພທໍາມະຊາດ ເຊ່ັນ: ນໍາ້ໄຫຼຈາກປ່າເປັນ
ຈໍານວນຫຼາຍ ແລະ ຖ້ວມພ້ືນທ່ີຜະລິດກະສິກໍາ ໂດຍສະເພາະແມ່ນດິນນາທ່ີໃຊ້ສໍາລັບການປູກເຂ້ົາ ເຊ່ິງນ້ີກ່ໍອາດເນ່ືອງ
ມາຈາກພູມສັນຖານຂອງບ້ານຢູ່ໃກ້ກັບຫ້ວຍ ແລະ ສາຍນໍາ້ ພ້ອມດຽວກັນນ້ັນກໍຍັງບ່ໍມີລະບົບລະບາຍນໍາ້ເພ່ືອຮັບມືກັບນໍາ້
ຈໍານວນຫຼາຍໃນຍາມຝົນ. ນອກຈາກນ້ີ, ບາງລະດູປະຊາຊົນກ່ໍປະເຊີນກັບຈໍານວນແມງໄມ້ທ່ີຫຼາຍ ແລະ ກັດກິນຜົນລະປູກ
ຂອງປະຊາຊົນ ເຊ່ັນ: ສາລີ ແລະ ເຂ້ົາ. 

ທ່ານ ສີທອນ, ປະທານໜ່ວຍໄກ່ເກ່ຍຂໍ້ຂັດແຍ່ງ ບ້ານ ນາຈອງ, ເມືອງ ຊໍາເໜືອ ກ່າວວ່າ “ເຫດການດ່ັງກ່າວລ້ວນແລ້ວແຕ່
ສ່ົງຜົນກະທົບໃຫ້ແກ່ສະບຽງອາຫານຂອງປະຊາຊົນ ແລະ ເຮັດໃຫ້ພວກເຂົາບ່ໍໄດ້ຮັບຜົນຜະລິດຕາມຄາດ ໝາຍ ເຊ່ິງເປັນ
ສາເຫດພາ ໃຫ້ເກີດການຂາດແຄນອາຫານໃນບາງປີ.”

ທ່ານ ສີທອນ
ປະທານໜ່ວຍໄກ່ເກ່ຍຂໍຂັ້ດແຍ່ງ ບ້ານ ນາຈອງ

ສໍາລັບບ້ານ ນາຈອງ ແມ່ນໄດ້ສໍາເລັດການວາງແຜນນໍາໃຊ້ທ່ີດິນ ໃນປີ 2023 ເຊ່ິງມີການຈັດສັນເຂດແດນທ່ີດິນຊັດເຈນ
ປະກອບດ້ວຍ 3 ປະເພດປ່າ ເຊ່ັນ: ປ່າສະຫງວນ, ປ່າປ້ອງກັນ ແລະ ປ່າຊົມໃຊ້. ໃນ ບ້ານ ປະ ກອບ ມີ 3 ປະເພດທ່ີດິນ ຄື:
ດິນປຸກສ້າງ, ດິນກະສິກໍາ ແລະ ດິນລວມບ້ານ ຊ່ຶງນ ໍ າ ໃຊ້ ໃນການ ປູກ ຝັງ ແລະ ສໍາລັບການປຸກສ້າງສ່ິງສາທາລະນະ
ປະໂຫຍດ ເຊ່ັນ: ສະໂມສອນ, ໂຮງຮຽນ ແລະ ວັດ. ໃນການວາງແຜນນໍາໃຊ້ທ່ີດິນ ຢູ່ບ້ານ ນາຈອງ ປະຊາຊົນທັງຍິງ ແລະ
ຊາຍ ມີບົດບາດສໍາຄັນໃນການມີສ່ວນຮ່ວມອອກຄໍາເຫັນດີ ຫືຼ ຄັດຄ້ານຕ່ໍກັບແຜນນໍາໃຊ້ທ່ີດິນຂອງບ້ານ. ໃນໄລຍະຜ່ານ
ມາເຖິງປະຈຸບັນ, ມີພຽງປະມານ 30% ຂອງຈໍານວນຄົວເຮືອນທັງໝົດທ່ີຖືຄອງໃບຕາດິນ ແລະ ບ່ໍປະກົດມີຂໍ້ຂັດແຍ່ງ
ກ່ຽວກັບທ່ີດິນທ່ີເຖິງຂ້ັນຮຸນແຮງ ເຊ່ິງກໍລະນີທ່ີປະກົດແມ່ນບັນຫາເລັກນ້ອຍ ແລະ ສ້ິນສຸດລົງດ້ວຍການປະນີປະນອມ.

ທ່ານ ໄຊຕ້ອຍ, ຄະນະໜ່ວຍໄກ່ເກ່ຍຂໍ້ຂັດແຍ່ງ, ຄະນະຮັບຜິດຊອບວຽກງານທ່ີດິນ ບ້ານ ນາຈອງ, ເມືອງ ຊໍາເໜືອ ກ່າວວ່າ “ໜ່ວຍໄກ່ເກ່ຍໄດ້ໃຫ້ການຊ່ວຍເຫືຼອ ໃນ
ການສຶກສາອົບຮົມ ຊ່ຶງ ສາ ມາດເຮັດໃຫ້ຄູ່ກໍລະນີໄດ້ປັບຄວາມເຂ້ົາໃຈກັນ ແລະ ປະນີປະນອມກັນ ໄດ້. ດ່ັງນ້ັນ ຈ່ຶງບ່ໍມີຄະດີການຮ້ອງຟ້ອງກັນ ມາຕາມຫັຼງ.” 

ທ່ານ ໄຊຕ້ອຍ
ຄະນະໜ່ວຍໄກ່ເກ່ຍຂໍຂັ້ດແຍ່ງ, ຄະນະຮັບຜິດຊອບ

ວຽກງານທ່ີດິນ ບ້ານ ນາຈອງ



ໂຄງການສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ ໄດ້ລິເລ່ີມກິດຈະກໍາຢູ່ບ້ານ ນາຈອງ ນັບຕ້ັງແຕ່ປີ 2020. ໜ່ວຍໄກ່ເກ່ຍຂໍ້ຂັດແຍ່ງ ບ້ານ
ນາຈອງ ໄດ້ຮັບການຝຶກອົບຮົມໃນຫຼາຍຫົວຂໍ້ຈາກພາກສ່ວນທ່ີກ່ຽວຂ້ອງ ເຊ່ັນ ຄູຝຶກຂ້ັນເມືອງ ແລະ ຄູຝຶກຈາກ MCC ນັບຕ້ັງແຕ່ປີ 2021 ເປັນຕ້ົນມາ ເຊ່ິງກ່ຽວຂ້ອງກັບ
ສິດ ແລະ ໜ້າທ່ີຂອງໜ່ວຍໄກ່ເກ່ຍ, ຄວາມສະເໝີພາບທາງເພດ, ການນໍາໃຊ້ທ່ີດິນ ແລະ ປ່າໄມ້, ການສືບທອດມູນມໍລະດົກ ແລະ ອ່ືນໆ. ເຖິງແມ່ນວ່າໜ່ວຍໄກ່
ເກ່ຍຈະໄດ້ຮັບການຝຶກອົບຮົມ ແລະ ມີສ່ວນຮ່ວມໃນການເຜີຍແຜ່ຄວາມຮູ້, ນິຕິກໍາ ແລະ ຫັຼກການຕ່າງໆໃຫ້ແກ່ປະຊາຊົນ ບ້ານ ນາຈອງ ແລ້ວ, ກ່ໍບ່ໍອາດປາສະຈາກຂ້່ໍ
ຂັດແຍ່ງເລັກໆນ້ອຍໆທ່ີເກີດຂ້ືນລະຫວ່າງປະຊາຊົນເອງ ໂດຍສະເພາະເລ່ືອງທ່ີດິນ ເຊ່ັນ ການປັກຫັຼກຮ້ົວກາຍເຂດແດນ. ຕະຫຼອດໄລຍະ 2 ປີທ່ີຜ່ານມາ, ມີພຽງແຕ່ 2
ກໍລະນີທ່ີເກີດຂ້ືນ ລະຫວ່າງປະຊາຊົນພາຍໃນບ້ານ. ແຕ່ຢ່າງໃດກ່ໍຕາມ, ໜ່ວຍໄກ່ເກ່ຍກ່ໍມີຄວາມສາມາດໃນການສຶກສາອົບຮົມຄູ່ກໍລະນີ ແລະ ສາມາດເຮັດໃຫ້ພວກ
ເຂົາປະນີປະນອມກັນໄດ້ໃນທ້າຍທ່ີສຸດ. 

ໜ່ວຍໄກ່ເກ່ຍຂໍ້ຂັດແຍ່ງ ບ້ານ ນາຈອງ ມີສະມາຊິກ 5 ທ່ານ ປະກອບມີ ປະທານ 1 ທ່ານ, ຮອງປະທານ 1 ທ່ານ ແລະ ຄະນະ 3 ທ່ານ ເຊ່ິງແມ່ນຊາຍທັງໝົດ.
ສະພາບການໄກ່ເກ່ຍຂອງບ້ານ ນາຈອງ ກ່ອນທ່ີໂຄງການຈະເຂ້ົາມາແມ່ນມີຄວາມຫຍຸ້ງຍາກຫຼາຍ ເນ່ືອງຈາກພາຍໃນໜ່ວຍໄກ່ເກ່ຍຂໍ້ຂັດແຍ່ງ ຍັງຂາດທັກສະ ແລະ
ແນວທາງໃນການໄກ່ເກ່ຍທ່ີຖືກຕ້ອງຕາມຫັຼກການ. ນອກຈາກນ້ີ, ສະມາຊິກ ໃນໜ່ວຍໄກ່ເກຍຍັງຂາດຄວາມເຂ້ົາໃຈຕ່ໍສິດ ແລະ ພາລະບົດບາດຂອງການເປັນໜ່ວຍ
ໄກ່ເກ່ຍຂໍ້ຂັດແຍ່ງຂ້ັນບ້ານ. ແຕ່ຫັຼງຈາກໄດ້ຮັບການຝຶກອົບຮົມຈາກໂຄງການ, ສະມາຊິກໜ່ວຍໄກ່ເກ່ຍຂໍ້ຂັດແຍ່ງ ກ່ໍໄດ້ເຂ້ົາໃຈຫຼາຍຂ້ືນ ແລະ ນໍາເອົາບົດຮຽນຈາກການ
ຝຶກອົບຮົມໄປເຜີຍແຜ່ໃຫ້ແກ່ປະຊາຊົນພາຍໃນບ້ານ ເຊ່ິງນ້ັນເຮັດໃຫ້ປະຊາຊົນມີຄວາມຕ່ືນຕົວ ແລະ ໄດ້ອີງໃສ່ກົດໝາຍເປັນຫັຼກໃນການ ດໍາ ລົງ ຊີບ.

ທ່ານ ດາໄສ ວົງວິຊາ, ຜູ້ປະສານງານໂຄງການ ສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ
(SCRVP) ໄດ້ກ່າວວ່າ “ນັບຕ້ັງແຕ່ປີ 2020 ເຖິງປະຈຸບັນ, ເຫັນວ່າໜ່ວຍໄກ່ເກ່ຍຂ້ັນບ້ານ ບ້ານນາຈອງ ມີຄວາມເຂ້ັມ
ເເຂງຂ້ືນຫຼາຍ ເຊ່ັນ ການຝຶກອົບຮົມໃຫ້ແກ່ໜ່ວຍໄກ່ເກຍຄ້ັງທໍາອິດເຫັນວ່າມີພຽງແຕ່ສ່ວນໜ້ອຍທ່ີສະແດງຄໍາຄິດ
ເຫັນ, ການຕອບ-ຖາມ ແລະ ທົດລອງການປະຕິບັດການໄກ່ເກຍເປັນໄປຕາມຫັຼກການ. ເຊ່ິງປະຈຸບັນເຫັນໄດ້ວ່າ
ພວກເຂົາມີສ່ວນຮ່ວມໃນການປະກອບຄໍາເຫັນ, ຖາມ-ຕອບ ແລະ ປະຕິບັດໄດ້ຫຼາຍຂ້ືນ, ພວກເຂົາມີຄວາມເຂ້ັມແຂງ
ໃນການສຶກສາອົບຮົມ ແລະ ການທັກສະໃນການປານີປານອມຄູ່ກໍລະນີຫຼາຍຂ້ືນ ບົນພ້ືນຖານອີງ ຕາມ ນິ ຕິ ກໍາ.”

ທ່ານ ດາໄສ ວົງວິຊາ 
ຜູ້ປະສານງານປະຈໍາໂຄງການ ສ້າງຄວາມເຂ້ັມແຂງໃຫ້ກັບວຽກງານການ

ແກ້ໄຂຂໍຂັ້ດແຍ່ງຂ້ັນບ້ານ ປະຈໍາ ແຂວງ ຫົວພັນ. 

ໂດຍລວມແລ້ວ, ບ້ານ ນາຈອງ ເຫັນໄດ້ວ່າເປັນບ້ານທ່ີມີຄວາມສາມັກຄີ ແລະ ຮັກແພງກັນດີ. ປະຊາຊົນ ສາມາດຫາລ້ຽງຊີບ ແບບກຸ້ມຕົນເອງໂດຍການປູກຝັງ ແລະ
ລ້ຽງສັດ. ນອກຈາກນ້ີ, ໜ່ວຍໄກ່ເກ່ຍຂໍ້ຂັດແຍ່ງຂ້ັນບ້ານ ກ່ໍມີຄວາມສາມາດ ແລະ ມີປະສົບການໃນການໄກ່ເກ່ຍຂໍ້ຂັດແຍ່ງພາຍໃນບ້ານ ແລະ ສຶກສາອົບຮົມຄູ່ກໍລະນີ
ພ້ອມທັງຍັງເປັນທ່າແຮງສໍາຄັນໃນການເຜີຍແຜ່ບັນດາຄວາມຮູ້ໃນຫົວຂໍ້ຕ່າງໆ ແລະ ນິຕິກໍາກົດໝາຍ ໃຫ້ແກ່ປະຊາຊົນພາຍໃນບ້ານໄດ້ຮັບຮູ້ ແລະ ຕ່ືນຕົວຢູ່ສະເໝີ.
ແຕ່ເຖິງຢ່າງໃດກ່ໍຕາມ, ຍັງມີບາງຈຸດທ່ີເຫັນວ່າຄວນໄດ້ຮັບການປັບປຸງໃນຕ່ໍໜ້າ ເຊ່ັນ ການມີແມ່ຍິງເຂ້ົາຮ່ວມໃນຄະນະໜ່ວຍໄກ່ເກ່ຍຂໍ້ຂັດແຍ່ງ ເພ່ືອໃຫ້ມີຄວາມ
ສະເໝີພາບ ເຊ່ິງ ຈະເປັນຕາງໜ້າໃຫ້ແກ່ແມ່ຍິງໃນການເຂ້ົາຮ່ວມໄກ່ເກ່ຍ ແລະ ສຶກສາອົບຮົມກໍລະນີທ່ີກ່ຽວຂ້ອງກັບແມ່ຍິງໄດ້ໃນອະນາຄົດ. 

ທ່ານ ໄຊຕ້ອຍ ໄດ້ກ່າວຕອນທ້າຍວ່າ “ໃນອະນາຄົດ, ຖ້າຫາກມີການປັບປຸງຄະນະໜ່ວຍໄກ່ເກ່ຍ ຄວນມີສະມາຊິກແມ່ຍິງເຂ້ົາມາມີສ່ວນຮ່ວມ ໃຫ້ເໝາະສົມກັບທ່ີ
ມີການເຜີຍແຜ່ກ່ຽວກັບບົດບາດຍິງ-ຊາຍ, ເຊ່ິງຈະເພ່ີມເງ່ືອນໄຂຂໍ້ສະດວກ ເວລາມີກໍລະນີຂໍ້ຂັດແຍ່ງລະຫວ່າງແມ່ຍິງ.”

ຈດັຕັງ້ປະຕບັິດໂດຍ:

ຮ່ວມມກືບັ:

ໃຫ້ທຶນສະໜບັສະໜນູໂດຍ:


